
ГАРМУНЧЫ 
 
ЗИННУР   ГЫЙБАДУЛЛИН   музыкасы 
ГӨЛШАТ  ЗƏЙНАШЕВА сүзлəре 
 
Нихəл итим, гармунчыбыз  
Гашыйк булды үземə;  
Гармун уйнарга онытып,  
Карап тора күземə. 
 

Дөньясын онытып йөри, 
Уйлап гел минем хакта 
Кичə гармунын оныткан 
Концертка килгəн чакта.  
 

Əйтəм инде, иркəм, димен,  
Гел мине уйлап   йөрмə.  
Гел мине уйлап йөреп, син  
Концертны өзə күрмə. 
 

Яшь кенə егет булса да 
Хəтере юк иркəмнең; 
Онытмаса ярар иде 
Миңа гашыйк икəнен.  
 

Абау, бəгырем, гармунының  
Ялтырый сəдəплəре.  
Гармуны да үзе кебек – 
Бар сəер гадəтлəре. 
 

Кызлар күңелен җилкетеп 
Ялтырап балкып тора 
Эчендə магниты бардыр 
Үзенə тартып тора. 

 


